
Mae'r Weithdrefn Weithredu Safonol (SOP) hon yn arwain y gwaith o ddarparu brechiadau’r ffliw i staff GIG Cymru gan frechwyr cydweithwyr.
Yr elfen hon o’r rhaglen frechu rhag y ffliw flynyddol ar gyfer Cymru yw cydweithwyr yn rhoi brechiad  blynyddol y ffliw i unigolion sy’n gweithio yn GIG Cymru.
Mae'r rhaglen ffliw flynyddol yn elfen o'r Fframwaith Imiwneiddio Cenedlaethol ar gyfer Cymru. 
Cefndir / cyflwyniad 
Mae’r ffliw yn haint feirol acíwt ar y llwybr anadlol ac mae'n heintus iawn. Nod y rhaglen frechu rhag y ffliw flynyddol yw gwarchod y rhai sydd fwyaf agored i niwed.
Ar hyn o bryd, mae'r Cydbwyllgor ar Frechu ac Imiwneiddio (JCVI) yn cynghori y dylai staff gofal iechyd sy'n dod i gysylltiad uniongyrchol â chlaf / cleient gael brechiad blynyddol rhag y ffliw. Mae brechiad blynyddol y ffliw wedi cael ei argymell ar gyfer staff gofal iechyd yng Nghymru ers blynyddoedd lawer.
Mae holl sefydliadau GIG Cymru yn darparu brechiad blynyddol y ffliw am ddim i’w holl staff. Mae hyn er mwyn gwarchod yr unigolyn rhag dal a / neu ledaenu’r feirws anadlol hwn i gydweithwyr, a hefyd i gleifion / cleientiaid, a gall rhai o’r rhain fod yn agored iawn i’r ffliw a’i gymhlethdodau.
Mae’r broses o roi brechiad blynyddol y ffliw i staff gofal iechyd drwy’r model brechwyr cydweithwyr wedi’i hen sefydlu ar draws GIG Cymru, ac mae adborth wedi nodi y byddai gweithdrefn weithredu safonol (SOP) i gefnogi hyn yn rhywbeth i’w groesawu ac yn ddefnyddiol i sefydliadau.
[bookmark: _Toc143517653]Amcan
Galluogi staff GIG Cymru i gael mynediad hawdd at frechiadau ffliw amserol a sicrhau bod brechwyr cydweithwyr yn GIG Cymru yn;
· cael mynediad amserol at hyfforddiant priodol, asesiad cymhwysedd, a chefnogaeth 
· deall manteision cael brechiad y ffliw mewn perthynas â hwy eu hunain, cleifion /  cleientiaid, cydweithwyr eraill ac aelodau o'u teulu / cylch cymdeithasol
· ymwybodol o'r adnoddau cenedlaethol sydd ar gael i'w cefnogi
· deall gwerth sgyrsiau gwybodus
· deall y broses frechu
· ymarferyddion diogel
· [bookmark: _GoBack]mynd ati i gefnogi rhaglen ffliw genedlaethol Cymru   
Swyddogaethau a Chyfrifoldebau 
Y sefydliad 
Cyfrifoldeb y sefydliad cyflogi yw
· sicrhau bod strwythurau llywodraethu ar waith i gefnogi arfer diogel
· annog yr holl staff cymwys i gael brechiad blynyddol y ffliw 
· sicrhau bod pob aelod newydd o staff yn ymwybodol o bwysigrwydd brechiad blynyddol y ffliw iddynt
· sicrhau bod yr holl staff cymwys yn ymwybodol o sut gallant gael brechiad blynyddol y ffliw 
· archebu digon o frechiadau ffliw i fod ar gael yn brydlon i'r holl staff cymwys
· darparu a chefnogi cyfleusterau cadwyn oer
· defnyddio cadwyn oer ar gyfer brechiadau bob amser
· dosbarthu brechiadau yn brydlon
· dosbarthu llenyddiaeth ategol briodol yn brydlon 
· darparu Cyfarwyddyd Grŵp Cleifion (PGD) sefydliad i gefnogi imiwneiddio, neu fod â fframwaith cyfreithiol amgen yn ei le er mwyn i frechwyr cydweithwyr frechu oddi tano, fel cyfarwyddyd ysgrifenedig, protocol neu Gyfarwyddyd Penodol i Gleifion (PSD)
· cefnogi a hwyluso hyfforddiant ac asesu cymhwysedd brechwyr
· darparu cefnogaeth ddigonol i frechwyr cydweithwyr, fel system cyfeillio, mentoriaeth, amser yn ystod oriau gwaith i gael mynediad at hyfforddiant
· galluogi adrodd yn brydlon ar frechiadau a roddir i staff
· sefydlu gweithdrefn ar gyfer adrodd am frechiadau gwastraff
· monitro a lleihau unrhyw wastraff brechiadau
· cefnogi'r gwaith o adrodd yn brydlon am unrhyw ddigwyddiadau brechu neu achosion y bu ond y dim iddynt ddigwydd
· gwerthuso'r model brechu cydweithwyr yn lleol bob blwyddyn
Y brechwr cydweithwyr unigol
Mae meddygon a nyrsys sy'n darparu imiwneiddiadau yn atebol yn broffesiynol am y gwaith hwn, fel y diffinnir gan eu cyrff proffesiynol.
Hyfforddiant
Y rhagofynion ar gyfer pob gweithiwr gofal iechyd proffesiynol sy'n rhoi brechiadau’r ffliw yw:
· Wedi ymgymryd â hyfforddiant mewn rheoli anaffylacsis a Chymorth Bywyd Sylfaenol fel y nodir gan bolisi ar gyfer y bwrdd iechyd lleol neu'r ymddiriedolaeth, ac yn gyfarwydd â chyfarwyddyd Cyngor Dadebru y DU (RCUK) ar Reoli Anaccylacsis wrth Roi Brechiadau 
· Wedi ymgymryd ag unrhyw hyfforddiant statudol a gorfodol ychwanegol fel sy'n ofynnol gan y cyflogwr
· Wedi derbyn hyfforddiant brechiad y ffliw drwy fynychu sesiwn a addysgir, neu eDdysgu
· Os bydd imiwneiddiwr newydd yn cael ei argymell, mae asesiad cymhwysedd yn cael ei argymell – mae adnodd asesu cymhwysedd penodol i’r ffliw ar gael yn yr argymhellion hyfforddiant ffliw a gyhoeddwyd gan UKHSA, sydd ar gael i’w gweld yma: Adnoddau a digwyddiadau hyfforddiant imiwneiddio - Iechyd Cyhoeddus Cymru (gig.cymru)
· Mae fframwaith cyfreithiol priodol ar waith i gyflenwi a rhoi brechiad y Ffliw e.e. presgripsiwn claf-benodol, Cyfarwyddyd Cleifion Penodol (PSD), Cyfarwyddyd Grŵp Cleifion (PGD). Bydd rhagor o wybodaeth ar gael yma: Cyfarwyddiadau Grŵp Cleifion (PGD) – Gwasanaeth Cynghori ar Feddyginiaethau Cymru (wales.nhs.uk) 
· Wedi disgrifio’r broses gydsynio a sut mae’n berthnasol wrth roi brechiadau
· Wedi sicrhau mynediad at y dogfennau allweddol canlynol ac yn gyfarwydd â hwy: https://www.gov.uk/government/publications/influenza-the-green-book-chapter-19, Asiantaeth Diogelwch Iechyd y DU https://www.gov.uk/government/publications/flu-vaccination-programme-information-for-healthcare-practitioners
Dylent gynnal a diweddaru eu gwybodaeth a'u sgiliau proffesiynol drwy hyfforddiant priodol.
Rhaid i'r holl staff sy'n ymwneud â rhoi brechiadau fod wedi cwblhau'r hyfforddiant imiwneiddio priodol a gallu dangos cymhwysedd. Mae argymhellion hyfforddiant ffliw ar gyfer 2023/24 sydd wedi cael eu diweddaru gan Asiantaeth Diogelwch Iechyd y DU (UKHSA) ar gael yma. Mae’r argymhellion hyn yn cynnwys adnodd asesu cymhwysedd ar gyfer brechiad y ffliw.
Mae Cymru yn mabwysiadu’r argymhellion hyfforddiant ffliw yma; felly, mae'n bwysig nodi bod y rhain wedi'u cynhyrchu gan UKHSA. Mae'r adnoddau a'r dogfennau y tynnir sylw atynt yn yr argymhellion hyn yn ymwneud â Lloegr. Mae'n bwysig sicrhau mynediad i adnoddau hyfforddi Iechyd Cyhoeddus Cymru a dogfennau polisi GIG Cymru mewn perthynas â’r rhaglen frechu rhag y ffliw ar gyfer 2023/24.  
Yn ogystal, mae'n ofynnol i bob imiwnydd fynychu diweddariad blynyddol a chael yr hyfforddiant statudol a gorfodol diweddaraf fel sy'n ofynnol gan eu cyflogwr.
Mae modiwl eDdysgu FluTwo yn rhoi diweddariad clinigol ar y ffliw a brechiadau’r ffliw ar gyfer 2023/24. Mae posib cael mynediad i’r modiwl hwn drwy'r Cofnod Staff Electronig (ESR) neu blatfform Dysgu @Cymru, ac mae mwy o wybodaeth yma: eDdysgu Imiwneiddio – Iechyd Cyhoeddus Cymru (gig.cymru). Mae sleidiau hyfforddiant ffliw ar gyfer 2023/24 ar gael hefyd a gellir eu gweld yma: Adnoddau ar gyfer gweithwyr iechyd a gofal cymdeithasol proffesiynol - Iechyd Cyhoeddus Cymru (gig.cymru) – dan adnoddau hyfforddi a digwyddiadau.
Argymhellir bod pob imiwneiddiwr newydd yn cwblhau hyfforddiant imiwneiddio craidd. Mae gan yr UKHSA fodiwl eDdysgu – ‘Rhaglen Imiwneiddio’ sy’n darparu’r hyfforddiant imiwneiddio craidd, yn seiliedig ar y Safonau Gofynnol Cenedlaethol ar gyfer Hyfforddiant Imiwneiddio. Mae posib gweld y modiwl hwn drwy'r Cofnod Staff Electronig (ESR) neu blatfform Dysgu @Cymru, mae mwy o wybodaeth yma: eDdysgu Imiwneiddio – Iechyd Cyhoeddus Cymru (gig.cymru) 
Mae dealltwriaeth o ymddygiad a sut gallwn ddylanwadu ar hyn orau yn bwysig i bob brechwr cydweithwyr ac er mwyn galluogi brechwyr cydweithwyr i fod yn fwyaf effeithiol, argymhellir eu bod yn cwblhau hyfforddiant gwybodaeth ymddygiadol. Bydd yr hyfforddiant hwn yn helpu brechwyr cydweithwyr i ymateb yn fwyaf priodol os yw cydweithwyr yn ansicr ynghylch cael brechiad y ffliw.
Mae'r hyfforddiant sydd ei angen i fod yn frechwr cydweithwyr yn GIG Cymru yn cynnwys;
· Hyfforddiant imiwneiddio rhag y ffliw (fel modiwl e-ddysgu 000NHS Cymru FluTwo: imiwnyddion a'r rhai sy'n rhoi cyngor ar frechu rhag y ffliw)
· Cynnal Bywyd Sylfaenol (BLS)
· Rheoli ac adnabod Anaffylacsis
· Hyfforddiant Gwybodaeth Ymddygiadol (fel modiwl e-ddysgu 000NHS Cymru Optimeiddio'r Nifer sy'n Cael Brechiad: Defnyddio cyfweliadau ysgogol ar gyfer sgwrs well)
· Atal a Rheoli Heintiau (lefel 2)
· Hyfforddiant ANTT
Mae rhagor o wybodaeth am e-ddysgu imiwneiddio yng Nghymru ar gael yn eDdysgu Imiwneiddio - Iechyd Cyhoeddus Cymru (gig.cymru)
Llenyddiaeth ategol 
Mae posteri, taflenni gwybodaeth, sticeri a beiros ar gael i'w harchebu (am ddim) o Adnoddau Gwybodaeth Iechyd - Iechyd Cyhoeddus Cymru (gig.cymru)
Adnoddau penodol i gefnogi brechwyr cydweithwyr fel canllaw Cyngor Doeth ar gyfer Hyrwyddwyr Brechu, ac mae poster ar gael hefyd yn Adnoddau brechu ar gyfer gweithwyr iechyd a gofal cymdeithasol proffesiynol - Iechyd Cyhoeddus Cymru (gig.cymru)
Gweithdrefn
Mae’r weithdrefn imiwneiddio hon yn seiliedig ar dystiolaeth sydd ar gael ar hyn o bryd a phrofiad o arfer gorau fel y crynhoir ym mhennod 4 y Llyfr Gwyrdd – gweithdrefnau imiwneiddio. O dan rai amgylchiadau, gall y cyngor hwn fod yn wahanol i’r cyngor yng Nghrynodebau o Nodweddion Cynnyrch (SmPCs) gweithgynhyrchwyr brechiadau. Pan fydd hyn yn digwydd, dylid dilyn yr argymhellion yn y Llyfr Gwyrdd (sy'n seiliedig ar gyngor arbenigol cyfredol y Cydbwyllgor ar Frechu ac Imiwneiddio (JCVI)).
Dylai sgyrsiau brechu anelu at nodi unrhyw faterion sy’n effeithio ar bryderon unigolyn, a dylai brechwyr cydweithwyr roi amser i unigolion drafod yr hyn sy’n bwysig iddyn nhw. Bydd hyn yn eu galluogi i wneud dewis cwbl wybodus. Dylai llenyddiaeth ategol fod ar gael yn rhwydd yn y fformatau mwyaf priodol.
Os yw brechiad i'w roi dan awdurdod cyfreithiol Cyfarwyddyd Grŵp Cleifion (PGD) rhaid i'r brechwr cydweithwyr gael ei awdurdodi (a'i gofrestru) i ddefnyddio PGD priodol y sefydliad. Weithiau mae PGDs yn cael eu diweddaru yn ystod tymor y ffliw, felly mae’n bwysig defnyddio’r rhai diweddaraf / mwyaf cyfredol. Argymhellir cofnodi rhif fersiwn y PGD a ddefnyddiwyd. Mae Imiwneiddio gan nyrsys a gweithwyr gofal iechyd proffesiynol eraill: pennod 5 Y Llyfr Gwyrdd yn cynnwys rhagor o wybodaeth am PGDs a fframweithiau cyfreithiol eraill i gefnogi’r gwaith o weinyddu meddyginiaethau presgripsiwn yn unig gan rywun nad yw’n rhagnodwr.
Dylid storio brechiadau’r ffliw yn briodol a chynnal cadwyn oer.
Rhaid i offer brys priodol fod ar gael yn hwylus ac yn hawdd ei gyrraedd, gan gynnwys adrenalin. 
Cyn rhoi brechiad 
Dylai’r sawl sy’n cael ei frechu gael ei gyfarch gan ddefnyddio ei enw a dylid cadarnhau pwy ydyw.
Yn gyffredinol, mae brechiadau’r ffliw yn cael eu darparu mewn chwistrell wedi'i llenwi ymlaen llaw, mae gan y rhan fwyaf nodwydd sefydlog. Os yw'r nodwydd wedi'i gosod ni ddylid ei newid.
Rhaid gwirio'r brechiad i sicrhau bod y cynnyrch cywir a'r dos cywir yn cael eu defnyddio ar gyfer pob unigolyn.
Dylid gwirio'r dyddiad dod i ben. Ni ddylid defnyddio brechiadau ar ôl eu dyddiad dod i ben.
Cyn ei ddefnyddio, rhaid archwilio lliw a chyfansoddiad y brechiad i sicrhau ei fod yn cydymffurfio â'r disgrifiad a nodir yn ei Grynodeb o Nodweddion Cynnyrch (SmPC).
Ni ddylid cymysgu gwahanol frechiadau yn yr un chwistrell oni bai eu bod wedi'u trwyddedu a'u hargymell yn benodol ar gyfer defnydd o'r fath.
Cyn rhoi brechiad, rhaid cael caniatâd (nid oes angen i hyn fod yn ysgrifenedig), a rhaid sefydlu addasrwydd ar gyfer imiwneiddio gyda'r unigolyn sydd i gael ei frechu. Dylid egluro’r imiwneiddiad, ac archwilio unrhyw bryderon, materion neu gwestiynau, mewn modd agored, llawn gwybodaeth, parchus a gonest. Dylid disgrifio'r weithdrefn a phan fydd y brechwr cydweithwyr yn fodlon bod y sawl sy’n cael ei frechu yn deall yn iawn ac yn rhoi caniatâd gwybodus, gall fwrw ymlaen. Ceir rhagor o fanylion am ganiatâd yn Caniatâd: y llyfr gwyrdd, pennod 2.
Dylid cynnwys hanes meddygol personol, unrhyw gyflyrau iechyd a / neu alergeddau yn asesiad y brechwr cydweithwyr. Dylid trafod gwrtharwyddion ac ystyriaethau arbennig. Mae mwy o fanylion am gynnwys pob brechiad ar gael yn SmPC y brechiad unigol, sydd ar gael drwy chwilio am y brechiad yn ôl enw yn Hafan - electronic medicines compendium (emc). Gwrtharwyddion ac ystyriaethau arbennig: y llyfr gwyrdd, pennod 6 ac mae Imiwneiddio unigolion â chyflwr meddygol sylfaenol: y llyfr gwyrdd, pennod 7 yn cynnwys llawer o wybodaeth. 
Dylai’r brechwyr sicrhau’r canlynol:
● nid oes unrhyw wrtharwyddion i'r brechiad gael ei roi
● mae’r sawl sy’n cael ei frechu wedi derbyn gwybodaeth lawn am y brechiad sydd i'w roi ac mae’n deall y weithdrefn
● mae’r sawl sy’n cael ei frechu yn ymwybodol o adweithiau niweidiol posibl (ADRs) a sut i'w trin  
Gweithdrefn 
Dylid tynnu'r brechiad ffliw o'r oergell a'i roi ar hambwrdd bach (neu gynhwysydd addas arall) gyda phêl o wlân cotwm.
Yn gyffredinol, dylid rhoi brechiadau’r ffliw i oedolion drwy chwistrelliad yn y cyhyrau (IM) yn y rhanbarth deltoid.
Dylai'r sawl sy’n cael ei frechu eistedd neu orwedd mewn safle cyfforddus gyda rhan uchaf y fraich yn y golwg. Os yw'r croen yn lân, nid oes angen glanhau ymhellach. Dim ond croen sy'n amlwg yn fudr sydd angen ei olchi gyda sebon a dŵr. Nid oes angen diheintio'r croen.
Dylid rhoi'r pigiad mewngyhyrol gyda'r nodwydd ar ongl 90º i'r croen a dylid ymestyn y croen, nid ei wthio at ei gilydd. Nid oes angen allsugno'r chwistrell ar ôl i'r nodwydd gael ei chyflwyno i'r cyhyr.
Mae rhagor o wybodaeth am roi brechiadau ar gael yn Gweithdrefnau imiwneiddio: y llyfr gwyrdd, pennod 4.

Gellir rhoi gwlân cotwm ar y safle imiwneiddio gydag ychydig o bwysau os oes unrhyw waedu, nid oes angen plaster fel arfer, ond gellir rhoi un os yw hynny’n ddymunol. Os oes gan y sawl sy’n cael ei frechu anhwylder gwaedu neu os yw’n cymryd gwrthgeulydd, argymhellir rhoi pwysau cadarn ar safle’r pigiad am o leiaf 2 funud.
Dylai’r chwistrell a’r nodwydd gael eu gwaredu’n gywir mewn bocs ‘teclynnau miniog’ sy’n gwrthsefyll tyllau (cymeradwywyd gan y Cenhedloedd Unedig, BS 7320) cyn gynted â phosibl.
Rhaid cadw llygad ar bawb sydd wedi cael brechiad am adweithiau niweidiol uniongyrchol (ADRs). Nid oes unrhyw dystiolaeth i gefnogi'r arfer o gadw cleifion dan oruchwyliaeth hirach. Bydd siarad â'r sawl sydd wedi cael ei frechu ar ôl i'r brechiad gael ei roi yn helpu'r brechwr cydweithwyr i fod yn hyderus bod popeth yn iawn, a gallai hefyd helpu'r sawl sydd wedi cael ei frechu i deimlo'n gyfforddus. Does neb yn hoffi cael pigiad, felly mae croeso bob amser i ddiolch a da iawn, ac mae rhai brechwyr yn rhoi sticer neu wobr fechan, fel beiro.
Mae Pennod 8 y Llyfr Gwyrdd (Diogelwch brechiadau a digwyddiadau heriol ar ôl imiwneiddio: y llyfr gwyrdd, pennod 8) yn darparu cyngor manwl ar reoli ADRs yn dilyn imiwneiddio. Rhaid i unrhyw ddigwyddiadau anffafriol, camgymeriadau neu ddigwyddiadau yn ystod neu ar ôl y brechu ddilyn gweithdrefnau a bennwyd.   
Dylid adrodd am adweithiau niweidiol (ADR) i frechiadau a amheuir drwy Gynllun y Cerdyn Melyn https://yellowcard.mhra.gov.uk a'r prosesau mewnol arferol, fel Datix. Mae Pennod Naw o'r Llyfr Gwyrdd (Goruchwylio a monitro ar gyfer diogelwch brechiadau: y llyfr gwyrdd, pennod 9) yn rhoi canllawiau manwl ar ba ADRs i roi gwybod amdanynt a sut i wneud hynny.  
Dogfennau 
Mae'n hanfodol cofnodi'r brechiadau a roddir yn fanwl gywir, a rheoli'r holl ddogfennau cysylltiedig yn dda.
Rhaid i frechwyr cydweithwyr gofnodi’r wybodaeth ganlynol yn brydlon ar gyfer pob cydweithiwr maent yn ei frechu:
· enw'r brechiad
· enw’r cynnyrch
· rhif swp y brechiad
· dyddiad dod i ben y brechiad
· dos a roddir
· y safle a'r llwybr gweinyddu
· dyddiad rhoi'r brechiad
· enw'r imiwnydd
Ystyrir ei bod yn arfer da hefyd i gofnodi’r canlynol:
· amser rhoi'r brechiad
· unrhyw ddigwyddiadau anffafriol yn dilyn brechu
· lleoliad y brechu
· meini prawf cymhwysedd
· rheswm heb ei roi (os yw'n berthnasol)
· caniatâd
· rhif fersiwn PGD
Dylid rhoi gwybod am unrhyw wastraff o ran brechiadau yn brydlon drwy lwybrau sefydledig o fewn y sefydliad.  
Goruchwylio 
Mae cofnodion brechwyr cydweithwyr o frechiadau’r ffliw a roddir i staff GIG Cymru yn cael eu casglu o fewn y sefydliad a’u cyflwyno’n fisol fel sail i setiau data cenedlaethol. Mae’r nifer sy’n cael brechiad y ffliw yn genedlaethol yn cael ei adrodd yn wythnosol (drwy gydol tymor brechu’r ffliw), ac mae’n cynnwys nifer staff GIG Cymru sy’n cael eu brechu. Mae’r adroddiadau hyn ar gael ar fewnrwyd GIG Cymru yn Rhoi Gwybod am Frechiad y Ffliw Ar-lein (IVOR) (sharepoint.com)  
Bydd rhai staff yn gymwys hefyd i gael brechiad oherwydd eu hoedran, cyflwr iechyd, beichiogrwydd, neu amgylchiadau personol, fel bod yn ofalwr i aelod o'r teulu. Dylai brechwyr cydweithwyr atgoffa’r staff hyn i roi gwybod i’w meddygfa eu bod wedi cael eu brechiad ffliw yn y gwaith, fel eu bod yn gallu diweddaru eu cofnodion meddygol yn unol â hynny. Mae templed llythyr hysbysu meddyg teulu ar gael i’w rannu.        

